
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭২
ম্যালেরিয়া।



পুনরাগত হইতে পারে। ইহা দ্বারা বোধ হইতেছে যে কুইনাইন্ দ্বারা কেবল মাত্র জ্বর অপসারিত করিয়া উহা কিয়দ্দিবস পর্য্যন্ত সেবনে বিরত থাকিলে জ্বর দেহ হইতে সম্পূর্ণ রূপে উম্মলিত হয় না, প্রচ্ছন্নভাবে অবস্থিতি করে। অতএব জ্বর ত্যাগের পর অন্ততঃ তিন সপ্তাহ কাল অল্প মাত্রায় কুইনাইন্ ব্যবহার করা জ্বরের নৈদানিক বিধি সঙ্গত।

 কুইনাইন্ ব্যবহার সম্বন্ধে কতকগুলি সাধারণ নিয়মের প্রতি দৃষ্টি রাখা উচিত। কুপিত রস বা অন্ত্রমধ্যে মলবদ্ধ থাকিলে কুইনাইন্ সেবনে বিশেষ কোন উপকার প্রাপ্ত হওয়া যায় না। এজন্য অগ্রে বিরেচক, ঘর্ম্মকারক ও মূত্রকারক বা আবশ্যক মত বমনকারক ঔষধি দ্বারা মল, কুপিত রস অপসারিত করিয়া জ্বরমুগ্নে উপযুক্ত মাত্রায় কুইনাইন্ সেবন করিতে দিবে।

 পাকাশয়ের উগ্রতা থাকিলে কুইনাইন্ সেবন মাত্র উদর হইতে বমন হইয়া যায়। এ অবস্থায় হাইপোডারমিক পিচকারির দ্বারা ত্বকের নিম্নে কুইনাইন্ প্রক্ষেপ করিলে বিশেষ উপকার দর্শে। কখন কখন অহিফেনের সহিত বটিকা প্রস্তুত করিয়া উহা সেবন করাইলে বমন হইয়া যায় না। গুহ্যদ্বার দিয়া অন্ত্রমধ্যে প্রক্ষেপ করিলেও অভীষ্ট সিদ্ধ হয়।

 মস্তিষ্কে রক্তাবরোধ, ম্যালেরিয়া হইতে উৎপাদিত ভিন্ন অন্য কারণ বশতঃ শীররোগ, অন্ত্রের প্রদাহ, তরুণ

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১২:২১টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

